


Më poshtë mund të shihni disa shembuj nga komunat e Belgjikës mbi vizualizimin e të dhënave të 
OZHQ-ve nga përdorimi i opsioneve të thjeshta, të tilla si Excel e deri tek softueri më i përparuar. 
Shembulli i parë është nga komuna e Harelbeke (Belgjikë) e cila vizualizoi të dhëna për OZHQ-të 6 dhe 
12 duke përdorur grafikë të bazuar në Excel.

Në shembullin e dytë më poshtë, Komuna e Willebroek (gjithashtu në Belgjikë) përdori aplikacionin 
Swing Mosaic për të vizualizuar të dhënat për OZHQ-të. Ky aplikacion është shumë i dobishëm në 
veçanti për pasqyrimin e panelit të raportimit, i cili mundëson paraqitjen e më shumë të dhënave në një 
faqe të vetme për t'i siguruar lexuesit një pasqyrë të përgjithshme.38

38 Për më shumë shiko në Willebroek (organisatie) - Diversiteit - Willebroek (incijfers.be)

39 Treguesit Lokal për Agjendën 2030 (Objektivat e Zhvillimit të Qëndrueshëm), publikuar nga VVSG

Dhe shembulli i tretë bazohet në një Microsoft Power BI që është një mënyrë e shpejtë dhe e thjeshtë e 
vizualizimit të të dhënave.39 

Një shembull i përsosur i vizualizimit të të dhënave të OZHQ-ve mund të gjendet në 
https://www.sdgsdashboard.org. Ky shembull përmban të gjitha të dhënat e raportuara nga vendet 
rreth botës. Kjo platformë ndërvepruese ofron të dhëna në formate të ndryshme duke lejuar 
përdoruesit të kenë qasje në të dhëna për kategori të ndryshme.

Siç mund ta shohim, në anën e majtë, të gjitha objektivat paraqiten në një formë vizuale dhe duke 
klikuar në ndonjë prej tyre përdoruesi merr tekstin e OZHQ-ve përkatëse dhe qëllimet e tij. Përdoruesi 
mund të ketë qasje në të dhëna të grumbulluara ose të dhëna të ndara sipas vendeve dhe OZHQ-ve në 
forma të ndryshme të vizualizuara. Shembulli në të majtë tregon një paraqitje grafike të pjesës së 
energjisë së ripërtërishme të Gjermanisë në konsumin e përgjithshëm të energjisë në vite (OZHQ 7) 
dhe një diagram me shtylla të disa prej të dhënave në lidhje me adresimin e varfërisë (OZHQ 2). Të 
dhënat mbi progresin për zbatimin e secilit objektiv janë në dispozicion nga vendet përkatëse. Janë të 
zbërthyera dhe të vizualizuara në mënyrë të përsosur duke lejuar përdoruesit të kenë qasje të lehtë 
në shumë të dhëna.

PËRF
UNDI
ME
Ky punim jep një përmbledhje 
gjithëpërfshirëse të gjendjes aktuale 
në lidhje me vizualizimin e të dhënave 
të OZHQ-ve.

Fillimisht, punimi paraqet rëndësinë e 
vizualizimit të të dhënave për OZHQ-të. Pastaj, 
punimi jep një vlerësim të gjendjes pr vizualizim 
në komunat e Republikës së Kosovës në lidhje 
me implementimin e OZHQ-ve. Në seksionin 
vijues, punimi paraqet shembujt më të mirë të 
zbatimit të OZHQ-ve në vendet e zhvilluara, në 
veçanti qasjet për monitorimin e OZHQ-ve dhe 
vizualizimin e tyre. Në fund, punimi paraqiti 
hapat specifik që komunat e Kosovës duhet të 
ndërmarrin duke u mbështetur nga shembujt më 
të mirë. Bazuar në këto, punimi liston disa 
përfundime mbi të dhënat si më poshtë.

Nuk ka prova ose të dhëna për nivelin e 
gatishmërisë dhe kapaciteteve të komunave të 
Republikës së Kosovës për të lokalizuar 
OZHQ-të. Asnjë studim ose vlerësim fillestar nuk 
është kryer deri më tani për të konstatuar 
gjendjen e punëve në secilën prej komunave. 
Gjendja e një sërë parakushtesh duhet të 
përcaktohet si vullneti politik, gatishmëria për të 
zhvilluar strategji dhe plane të reja ose 
rishikimin e atyre planeve ekzistuese për të 
reflektuar OZHQ-të, nivelin e njohurive dhe 
vetëdijes së zyrtarëve komunalë për OZHQ, 
burimet njerëzore dhe teknologjike, kapacitetet 
për të zbatuar dhe raportuar mbi OZHQ-të, dhe 
më shumë.

Hulumtimi dhe të dhënat e mbledhura nga 
intervistat dhe konsultimet zbuluan se kishte 
shumë pak aktivitete sensibilizuese në lidhje me 
OZHQ-të. Ato shumë pak u kryen në komuna të 

zgjedhura dhe u implementuan nga organizata të 
shoqërisë civile e mbështetuar nga donacione të 
huaja. Nuk kishte asnjë fushatë sensibilizuese të 
iniciuar nga institucionet e nivelit qendror ose 
nga ndonjë komunë. E njëjta gjë vlen për 
trajnimin dhe edukimin e zyrtarëve komunalë me 
vetëm disa aktivitete të ofruara nga po e njejta 
organizatë, dhe vetëm për disa komuna të 
caktuara.

Ky dokument gjeti se komunat nuk kanë të 
lokalizuar OZHQ-të dhe si pasojë nuk i kanë të 
fiksuara ose pasqyruara ato në politikat e tyre. 
Siç shihet nga disa raste studimore të paraqitura 
në të këtë punim, OZHQ-të duhet të jenë një 
pjesë përbërëse e dokumenteve kryesore 
komunale duke filluar nga deklaratat e misionit, 
te strategjitë dhe planet e veprimit. Siç është 
evidentuar, procesi i përfshirjes së OZHQ-ve në 
dokumentet lokale duhet të planifikohet dhe 
ekzekutohet me kujdes për të marrë parasysh 
përparësitë komunale, preferencat dhe pritjet e 
qytetarëve të përshtatura me OZHQ-të 
përkatëse. Politikat dhe grantet komunale nuk 
janë të lidhura me zbatimin dhe përmbushjen e 
OZHQ-ve. Kjo mund të arrihet dhe zbatohet 
lehtësisht me rregullime të vogla në procesin e 
politikbërjes komunale.

Si vazhdimësi e përfundimit, punimi shfaq që nuk 
ka tregues të hartuar pasi që OZHQ-të nuk janë 
të përfshira në dokumentet e politikave nga 
komunat. Disa nga të dhënat e mbledhura nga 
komunat si pjesë e sistemit të performancës 
komunale janë të rëndësishme për OZHQ-të, por 
për një kuptim të plotë dhe korrekt të mënyrës 
së zbatimit të OZHQ-ve, një seri e re e treguesve 
duhet të zhvillohet dhe zbatohet nga komunat. 
Treguesit janë një mekanizëm i domosdoshëm

që u mundëson komunave të monitorojnë 
progresin ose regresin dhe të mbledhin të dhëna 
relevante. Duhet përmendur se nuk është 
ndërmarrë asnjë iniciativë nga MPL për të 
prezantuar OZHQ-të te komunat.

Komunat nuk mund të mbledhin dhe gjejnë të 
gjitha të dhënat e rëndësishme për zbatimin e 
OZHQ-ve vetë. Deri më tani nuk ka asnjë 
bashkëpunim midis komunave dhe institucioneve 
përkatëse në temën e OZHQ-ve. Për këtë qëllim, 
komunat duhet të krijojnë bashkëpunim me 
institucionet kryesore si ASK, ZKA, ACA, 
Ombudsperson dhe më shumë për të siguruar 
mbledhjen e të dhënave përkatëse për 
implementimin e OZHQ-ve. Të dhënat nga 50 
indikatorët e mbledhur deri më tani nga ASK 
duhet të merren dhe duke avancuar 
bashkëpunimin për të mbuluar të gjithë treguesit 
përkatës të objektivëve. Viti 2021 përfaqëson një 
mundësi të mirë për t'i bërë komunat dhe 
MPL-në të angazhohen për përmbushjen e 
objektivëve dhe të zhvillojnë tregues, të cilët më 
pas mund të përfshihen në SMP dhe në 
rishikimin e tij të planifikuar për në 2022.

Gjendja e punëve në lidhje me mbledhjen dhe 
vizualizimin e të dhënave për OZHQ-të është në 
nivelin zero. Meqenëse komunat nuk kanë 
ndërmarrë hapa për të lokalizuar OZHQ-të, 
rrjedhimisht nuk ka të dhëna të mbledhura dhe 
të vizualizuara. Komunat janë të njohura me 
mbledhjen dhe raportimin e të dhënave në bazë 
të treguesve dhe për më tepër edhe duke i 
vizualizuar ato siç raportohet në Raportet e 
Performancës Komunale. Ekziston një sistem i 
vendosur që aplikohet për mbledhjen e të 
dhënave për performancën komunale dhe i njëjti 
sistem elektronik mund të përdoret për të 
raportuar të dhëna nga komunat e Republikës së 
Kosovës.

Së fundmi, meqenëse komunat nuk 
janë zotuar për lokalizimin e OZHQ-ve, 
nuk ka asnjë bashkëpunim me palët e 
interesuara për këtë çështje. Vetë 
karakteri i objektivëve, për të mos lënë 
askënd prapa e bën të domosdoshme 
që komunat të bashkëpunojnë ngushtë 
dhe të angazhojnë të gjithë akterët, 
përfshirë qytetarët si përfituesit 
fundor.

Më poshtë mund të shihni disa shembuj nga komunat e Belgjikës mbi vizualizimin e të dhënave të 
OZHQ-ve nga përdorimi i opsioneve të thjeshta, të tilla si Excel e deri tek softueri më i përparuar. 
Shembulli i parë është nga komuna e Harelbeke (Belgjikë) e cila vizualizoi të dhëna për OZHQ-të 6 dhe 
12 duke përdorur grafikë të bazuar në Excel.

Në shembullin e dytë më poshtë, Komuna e Willebroek (gjithashtu në Belgjikë) përdori aplikacionin 
Swing Mosaic për të vizualizuar të dhënat për OZHQ-të. Ky aplikacion është shumë i dobishëm në 
veçanti për pasqyrimin e panelit të raportimit, i cili mundëson paraqitjen e më shumë të dhënave në një 
faqe të vetme për t'i siguruar lexuesit një pasqyrë të përgjithshme.38

38 Për më shumë shiko në Willebroek (organisatie) - Diversiteit - Willebroek (incijfers.be)

Për një mbledhje dhe vizualizim të 
suksesshëm të të dhënave për 
OZHQ-të, komunat e Republikës së 
Kosovës duhet të ndjekin hapat e 
dhënë në seksionin e mëparshëm. 
Këto hapa janë dhënë më poshtë në 
formën e rekomandimeve.

   
   Kryerja e një studimi fillestar i 
nevojshëm për të konstatuar gjendjen e punëve 
në të gjitha komunat e Kosovës. Kjo do të 
siguronte një llogari të nevojave dhe problemeve 
ekzistuese dhe do të hapte rrugën për zgjidhje të 
synuara për zbatimin e OZHQ-ve. 

   Lansimi i një fushatë promovuese dhe 
ndërgjegjësuese. Fushata përfshin vizualizim për 
qëllime të informimit dhe ndërgjegjësimit të 
qytetarëve, si dhe seanca trajnimi për stafin 
komunal. Më shumë ngjarjet publike të tilla si 
konferenca dhe punëtori që të inkurajohet 
vizibiliteti i OZHQ-ve.

   Krijimi i klubeve për OZHQ-të. Kjo mund 
të jetë një përpjekje e Asociacionit të Komunave 
të Republikës së Kosovës përmes së cilës 
komunat do të bashkohen për të krijuar klube 
përkatëse me interes dhe fokus në OZHQ-të.

   Përfshirja e OZHQ-ve në strategjitë dhe 
planet komunale. Komunat do të rishikojnë 
strategjitë dhe politikat aktuale ose do të 
zhvillojnë politika të reja për të pasqyruar 
OZHQ-të. Komunat gjithashtu duhet të lidhin 
politikat dhe grantet me përmbushjen e 
OZHQ-ve.

   Futja e mekanizmave të mbledhjes së të 
dhënave përmes zhvillimit të treguesve. Nën 
drejtimin e MPL-së, një grup treguesish do të 
zhvillohen dhe zbatohen në të gjithë bordin nga 
të gjitha komunat. Treguesit do të kapnin 
progresin ose regresin në secilën prej OZHQ-ve 
dhe qëllimeve përkatëse.

   Rritja e bashkëpunimit me institucionet 
kryesore. Memorandumet e Mirëkuptimit duhet 
të lidhen me Agjencinë e Statistikave të Kosovës, 
Zyrën Kombëtare të Auditimit, Institucionin e 
Avokatit të Popullit, Agjencinë Kundër 
Korrupsionit dhe organe të tjerë për qëllim të 
monitorimit dhe mbledhjes së të dhënave për 
zbatimin e OZHQ-ve.

   Raportimi dhe vizualizimi i të dhënave të 
mbledhura. Komunat mund të raportojnë dhe 
vizualizojnë të dhënat në një dokument të vetëm 
të koordinuar nga MPL. Në rastin ideal, komunat 
do të zhvillonin VVL dhe do të posedonin 
platforma interaktive, të bazuara në softuer, për 
vizualizimin e të dhënave.

   Angazhimi i të gjithë akterëve relevantë 
(palëve të interesit). Komunat duhet të përdorin 
ekspertizën dhe njohuritë e disponueshme të 
organizatave të shoqërisë civile, dhomave të 
ekonomisë dhe akademisë. Qytetarët duhet të 
përfshihen sa më shumë që të jetë e mundur për 
të siguruar që askush të mos mbetet pas.

1.

2.

4.

5.

INDEP ka implementuar këtë aktivitet si pjesë e projektit
të financuar nga GIZ nëpërmjet Qeverisë së Republikës Federale të Gjermanisë.


